
Dikjarazzjoni bil-miktub, skont l-Artikolu 136 tar-Regoli ta' Proċedura tal-Parlament 
Ewropew, dwar il-Kolazzjon bl-Għasel Ewropew u l-Jum Dinji tan-Naħal1

1. L-annimali jdakkru madwar 90 % tal-ispeċi ta’ pjanti selvaġġi u bosta wċuħ tar-raba’ 
agrikola mad-dinja kollha, li hija essenzjali għall-preservazzjoni tal-ħajja. L-insetti, 
prinċipalment in-naħal, jikkontribwixxu b’mod sinifikanti għad-dakkir, bil-valur 
ekonomiku tad-dakkir mill-insetti stmat globalment għal madwar EUR 153 biljun. 

2. L-imwiet massiv tan-naħal u d-dgħajfien tal-kolonji f’dawn l-aħħar snin huma twissija 
ċara li n-naħal ma għandhomx jiġu injorati. Id-dakkara selvaġġi wrew ukoll xejriet 
negattivi fl-abbundanza u r-rikkezza mad-dinja kollha, inkluż fl-Ewropa.

3. Abbażi ta’ prattiki tajbin mill-proġett Kolazzjon bl-Għasel li għaddej f’pajjiżi inkluż is-
Slovenja, l-Ungerija, ir-Rumanija, ir-Repubblika Ċeka u l-Awstrija, li għandu l-għan li 
jtejjeb l-għarfien preskolastika u skolastika tat-tfal dwar in-naħal u n-natura, hemm bżonn 
li tiġi appoġġjata l-inizjattiva Kolazzjon bl-Għasel Ewropew bl-għan li jitħeġġu dawn l-
objettivi madwar l-UE.

4. Inizjattivi individwali mhumiex biżżejjed. Huwa meħtieġ appoġġ usa’ biex l-20 ta' Mejju 
jiġi ddikjarat bħala l-"Jum Dinji tan-Naħal", bl-għan li titħeġġeġ l-importanza tan-naħal 
tal-għasel, l-apikultura, id-drawwiet tal-ikel li huwa tajjeb għas-saħħa u l-prodotti tal-ikel 
lokali, kif ukoll biex jiġu edukati t-tfal u l-adulti dwar dawn il-kwistjonijiet.

5. Għaldaqstant, il-Kunsill u l-Kummissjoni huma mistiedna jikkunsidraw li jippromwovu l-
inizjattiva Kolazzjon bl-Għasel Ewropew u biex jiġu appoġġjati l-isforzi biex jiġi stabbilit 
Jum Dinji tan-Naħal bl-għan li tiżdied il-kuxjenza pubblika dwar il-ħtieġa tal-
preservazzjoni tan-naħal sabiex tiġi żgurata l-eżistenza tal-ħajja fid-dinja.

6. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta dikjarazzjoni tkun iffirmata minn 
maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji tagħha 
u tintbagħat lid-destinatarji, mingħajr madankollu ma torbot lill-Parlament.


